
253. fundur skipulags-og bygginganefndar 
haldinn  í bæjarstjórnarsal, mánudaginn 19. júlí 2021 

og hófst hann kl. 18:15

Fundinn sátu:
Páll Vignir Þorbergsson, Guðlaug Jónína Ágústsdóttir (GÁ), Ragnheiður Harpa 
Sveinsdóttir, Gunnar Ásgeirsson og Bjarnfríður Vilhjálmsdóttir (BV). 

Fundargerð ritaði:  Bjarnfríður Vilhjálmsdóttir, skipulagsfulltrúi

Dagskrá:

1.  Nesvegur 12 - tillaga að breytingu á deiliskipulagi, lóðir á hafnarsvæði við Skipavík - 
2010006
Lögð fram að nýju tillaga að breytingu á deiliskipulagi við Nesveg 12, sem grenndarkynnt 
var frá 6. apríl til 6. maí 2021, samkvæmt 2. mgr. 43. gr. skipulagslaga nr. 123/2010. 
Grenndarkynnt var fyrir eigendum húseigna við Neskinn 1, 3a, 3b, 5, 7, og fyrir Nesvegi 
14, 17a og 17b. Tvær athugasemdir bárust. 
Í ljósi innsendra athugasemda var afgreiðsla á erindi frestað á skipulags- og 
byggingarnefndarfundi þann 7. júní s.l.
Skipulags- og byggingarnefnd leggur til að deiliskipulagsbreytingin verði samþykkt sbr. 
umsögn skipulagsfulltrúa.

 
2.  Hamraendi 12 - Umsókn um byggingaráform og byggingarleyfi - 2105012

Skipavík sækir um byggingarleyfi fyrir iðnaðarhúsnæði á tveimur hæðum við Hamraenda 
12 samkvæmt aðaluppdráttum frá W7, dags. 12.04. 2021.Í ljósi þess að ekki liggur fyrir 
deiliskipulag af svæðinu vísaði byggingarfulltrúi erindinum til skipulags- og 
byggingarnefndar. 
Erindið var grenndarkynnt samkvæmt 2. mgr. 44. gr.skipulagslaga nr. 123/2010 fyrir 
eigendum bygginga við Hamraenda 5 og 10, Hjallatanga 46 og lóðarhafa lóðar við 
Hjallatanga 48 og Hesteigendafélaginu Fákaborg. 
Engar athugasemdir bárust.
Skipulags- og byggingarnefnd leggur til að erindið verði samþykkt að uppfylltum 
skilyrðum byggingarfulltrúa.

 
3.  Stykkishólmur miðbær, reitur austan Aðalgötu - 1911035

Löggð fram að nýju tillaga að deiliskipulagi austan við Aðalgötu. Reiturinn afmarkast af 
Aðalgötu og Víkurgötu til vesturs, Austurgötu til norðurs og lóðarmörk húsa við 
Skúlagötu til austurs.Svæðið er um 1,7 ha að stærð og að mestu fullbyggt. Markmið 
tillögunnar er að skilgreindar hafa verið nýjar lóðir og byggingarreitir sem styrkja gömlu 
byggðina sem fyrir er og fallegu bæjarmynd Stykkishólms. Ennfremur er löggð fram 
deiliskipulagsbreyting af gildandi skipulagi fyrir miðbæinn þar sem að gamla kirkjan er 
felld út og verður í stað þess innan marka skipulagstillögunnar, sbr. uppdrætti, skilmála og 
greinagerð frá Glámu /Kím, Bæring Bjarnar Jónssyni arkitekt. 
Deiliskipulagstillagan var auglýst samkvæmt 41. gr. skipulagslaga nr. 123/2010 frá 19. 

maí til og með 30. júní 2021. 
Athugasemdir bárust frá Heimi Laxdal Jóhannssyni, Mílu ehf/ Svani Baldurssyni og Marz 
Sjávarafurðum/Erlu Björg Guðrúnardóttur, Hjalta Steinþórssyni, Sigurbjarti Loftssyni og 
Ýsuheiði ehf./Gesti Hólm. 
Farið var yfir athugaemdir og tekin afstaða til þeirra og vísað til frekari úrvinnslu sbr. 
meðfylgjadi svör við samantekt á athugasemdum.

 
4.  Stefna um gististaði á íbúðarsvæðum - Breyting á aðalskipulagi - 1909016

Löggð fram að nýju vinnslutillaga að breytingu á Aðalskipulagi Stykkishólmsbæjar 2002 
- 2022 sem var í kynningu til 9. júní,í samræmi við 2. mgr. 30. gr. skipulagslaga. Tillagan 
er auglýst í fjölmiðli og birt á vef sveitarfélagsins og gefinn 3ja vikna frestur til að senda 
inn ábendingar. Jafnframt var tillagan send til eftirtaldra aðila og þeim gefinn sami frestur 
til umsagnar: Félag atvinnulífs í Stykkishólmi, Ferðamálasamtök Snæfellsness, 
Heilbrigðiseftirlit Vesturlands, Samtök ferðaþjónustunnar, Slökkvilið Stykkishólms og 
nágrennis, Sýslumaðurinn á Vesturlandi og svæðisskipulagsnefnd Snæfellsness. 
Athugasemdir við auglýstri vinnslutillögu bárust frá f.h. Sjávarborg ehf. Sigríði 
Jóhannesdóttur, Gunnlaugi Auðunni Árnasyni og Halldóri Árnasyni mótt. 9.06. Frá Unni 
Steinsson/ Hótel Fransiskus mótt.9.06. Einnig bárust tvær athugasemdir eftir að 
kynningartíma lauk frá Heilbrigðiseftirliti Vesturlands mótt.24.06 og Sigurbjarti Loftssyni 
mótt.30.06. 
Farið var yfir innsendar athugasemdir og þær ræddar. Erindi freastað til frekari 
úrvinnslu.

 
5.  Heildarskipulag áningastaðar og útsýnissvæðis á Súgandisey - 2004031

Löggð fram tillaga að deiliskipulagi fyrir Súgandiseyju ásamt drögum að greinagerð unna 
af Landlínum. Markmið tillögunnar er að skapa ramma utanum svæði fyrir útivistarfólk til 
göngu- og náttúruupplifunnar og hins vegar að tryggja öryggi sjófaenda með sjótengdum 
mannvirkjum. Skipulagstillagan byggir á núverandi aðstæðum ásamt að leggja línur um 
framtíð svæðiðsins.
Skipulags- og byggingarnefnd leggur til við bæjarstjórn að tillagan verði kynnt fyrir 
bæjarbúum samkvæmt 4. mgr. 40 gr. skipulagslaga nr. 123/2010. 

 

Fleira ekki gert. Fundi slitið kl. 20:45

Bjarnfríður Vilhjálmsdóttir 
(BV)&nbsp;skipulagsfulltrúi. 


